
КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

Коми Республикаса Государственнöй Сöветлöн Регламентö 

вежсьöмъяс да содтöдъяс пыртöм йылысь

Коми Республикаса  Государственнöй Сöвет шуис:

1. Пыртны Коми Республикаса Государственнöй Сöветлöн Регламентö (Коми Республикалöн Государственнöй Сöветса 2002 во декабр 18 лунся II-10/98 №-а; 2003 во апрель 24 лунся III-1/22 №-а; 2003 во ноябр 13 лунся III-2/53 №-а шуöмъяс) татшöм вежсьöмъяс да содтöдъяс:

1) 1 статьялöн 3 юкöнса мöд сёрникузя киритны;

2) 3 статьяын:

а) 1 юкöнын "Россия Федерацияын Федеральнöй Собраниелöн Государственнöй Думаса депутатöн," кывъяс бöрын содтыны "Россия Федерацияын Федеральнöй Собраниелöн Федерация Сöветса членöн," кывъяс; 

б) 3 да 4 юкöнъяс гижны тадзи:

"3. Государственнöй Сöветса депутатлысь правояс да могъяс мытшöдтöг да бура збыльмöдан гарантияяс урчитсьöны Коми Республикаса оланпасöн.

4. Государственнöй Сöветса депутатлöн вöрзьöдны позьтöмлунлöн гарантияяс индыссьöны федеральнöй законодательствоöн.";

3) 25 статьяса 4 юкöнö содтыны татшöм абзац:

"Комиссия вермö лöсьöдны Коми Республикаса оланпас бала либö Государственнöй Сöветса шуöм бала, мый пыртсьö Государственнöй Сöветöн видлалöм вылö комиссияöн веськöдлысь либö сэтчö пырысь Государственнöй Сöветса депутатöн. Комиссиялöн эм право тшöктыны комиссияö быд пырысьлы Государственнöй Сöветлöн либö сылöн органъяслöн заседаниеяс вылын индöм балаяс кузя сёрнитны докладöн."; 

4) 34 статьяса 2 юкöнлöн 3 пункт гижны тадзи:

"3) Коми Республикалöн олöмö пöртысь власьт органъяслысь тэчас лöсьöдöм йылысь; Коми Республикаса Юралысьöс вежысьясöс, Коми Республикалöн сьöм овмöсса министрöс, Россия Федерацияын да сылöн субъектъясын, войтыркостса организацияясын да йöз государстволöн мутасын Коми Республикаöс петкöдлысьясöс чинö индöм кузя  Коми Республикаса Юралысьöн пыртöм вöзйöмъяс сöгласуйöм йылысь;";

5) 60 статьялöн 1 юкöнса медводдза сёрникузяын " меставывса асвеськöдлан бöрйöм органъяслы, Коми войтырлöн чукöртчöмлы да сылöн олöмö пöртысь органлы, а сiдзжö Коми Республикаса Оланподув Ёрдлы, Коми Республикаса Медвылыс Ёрдлы да Коми Республикаса Арбитражнöй Ёрдлы наöн нуöдан могъяс кузя " кывъяс вежны "Коми Республикаса Оланподув Ёрдлы, меставывса асвеськöдлан бöрйöм органъяслы, "Коми войтыр" регионкостса общественнöй öтмунöмлы" кывъясöн;

6) 66 статьяын:

а) 1 юкöнын "коланлун дырйи" кывъяс дорö содтыны "Коми Республикалöн видзöдан-арталан палатаö" кывъяс; 

б) 2 юкöнö содтыны татшöм выль абзац:

"Оланпас балаяслысь финансöвöй экспертиза, кодi артыштö Коми Республикаса республиканскöй бюджет тшöт весьтö рöскод либö тöдчö Коми Республикаса республиканскöй бюджет да мутасса государственнöй небюджетнöй фондъяслысь бюджетъяс артмöм да збыльмöм вылö, нуöдö Коми Республикаса видзöдан-арталан палата "Коми Республикаса видзöдан-арталан палата йылысь" Коми Республикаса Оланпас серти."; 

7) 76 статьяса 2 юкöнын "кык коймöд юкöн" кывъяс вежны "кык коймöд юкöнысь оз этшаджык" кывъясöн;

8) 79 статьяса мöд сёрникузя гижны тадзи: "Оланпас либö сэтчö вежсьöмъяс да (либö) содтöдъяс пыртöм йылысь вöзйöм вештыны подулалöм сетсьö Государственöй Сöветö вештан оланпаскöд öттшöтш."; 

9) 14 юрпаслысь ним гижны тадзи:

"14 ЮРПАС.
КОМИ РЕСПУБЛИКАЛÖН ОЛÖМÖ ПÖРТЫСЬ    ВЛАСЬТ ОРГАНЪЯСЛЫСЬ ТЭЧАСНОГ ЛÖСЬÖДАН, КОМИ РЕСПУБЛИКАСА ЮРАЛЫСЬÖН ТОРЪЯ ЧИНА ЙÖЗÖС ИНДАН ВÖЗЙÖМЪЯС СÖГЛАСУЙТАН ПÖРАДОК";

10) 84 статьяса 1 юкöн гижны тадзи:

"1. Коми Республикаса Оланподувлöн 73 статьяса мöд юкöнлöн 11 пункт серти Коми Республикаса оланпасöн лöсьöдсьö Коми Республикаса олöмö пöртысь власьт органлöн тэчас.";

11) 85 статьялöн 1 юкöнса медводдза сёрникузяын "Коми Республикаöн веськöдлан схема йылысь" кывъяс вежны "Коми Республикаса олöмö пöртысь власьт органъяслöн тэчас йылысь" кывъясöн;

12) 87 статьяса 1 да 2 юкöнъясын "либö чинысь мездöм" кывъяс киритны;

13) 88 статьяса 3 юкöнын "кык коймöд юкöн" кывъяс вежны "кык коймöд юкöнысь оз этшаджык" кывъясöн;

14) 18 юрпас ним гижны тадзи:

"18 ЮРПАС.
КОМИ РЕСПУБЛИКАСА ОЛАНПОДУВ ЁРДÖ ЁРДЫСЬЯСÖС, ОЛАНПОДУВ ЁРДÖН ВЕСЬКÖДЛЫСЬÖС ДА СIЙÖС ВЕЖЫСЬÖС ИНДАН ПÖРАДОК";

15) 93 статья гижны тадзи:

"93 статья

Коми Республикаса Оланподув Ёрдлöн ёрдысьяс (водзö – Оланподув Ёрд), Оланподув Ёрдöн веськöдлысь да сiйöс вежысь индыссьöны "Коми Республикаса Оланподув Ёрд йылысь" Коми Республикаса Оланпас серти Государственнöй Сöветöн.";

16) 94 статьяын "бöрйöм могысь", "бöрйöм", "бöрйöм йылысь", "бöрйöмаöн" кывъяс лöсялöмöн вежны "индöм могысь", "индöм", "индöм йылысь", "индöмаöн" кывъясöн;

17) 95 статьяын "бöрйöм могысь", "бöрйöм" кывъяс лöсялöмöн вежны "индöм могысь", "индöм" кывъясöн;

18) 98 статья киритны;

19) 100 статья киритны.

2. Тайö Шуöмыс вынсялö сiйöс примитан лунсянь.

Коми Республикалöн

Государственнöй Сöветса Веськöдлысь                                   И.Е.Кулаков

